
Samskipti foreldra/forsjárfólks og kennara /starfsfólks skólans 

Í Egilsstaðaskóla er lögð áhersla á góð og uppbyggileg samskipti milli starfsfólk skólans og 
foreldra & forsjárfólks. Það er mikilvægur þáttur í að tryggja farsæld barna að samstarf heimila 
og skóla sé á jákvæðum nótum.  

Umsjónarkennari er í samskiptum við foreldra um mál er snerta einstaka nemendur, ástundun 
og annað sem eingöngu snýr að starfi bekkjarins. Boðið er upp á formleg foreldraviðtöl tvisvar á 
skólaárinu, í skólabyrjun og í byrjun nóvember. Þá koma foreldrar/ forsjárfólk  og nemendur í 
skólann á fund með umsjónarkennara. 

Í upphafi skólaársins er starfsáætlun skólans og starfið í hverjum bekk kynnt á haustkynningu.  
Ef þörf er á getur verið boðað til funda þar sem rætt er um ákveðin málefni.    

Foreldrar & forsjárfólk geta náð sambandi við kennara eða annað starfsfólk með því að senda 
tölvupóst. Netföng eru aðgengileg á heimasíðu skólans. Hægt er að hringja á skrifstofu skólans 
og óska eftir að kennari hringi tilbaka. Kennari hringir að jafnaði eftir kennslu dagsins ef því 
verður við komið.  

Kennari svarar tölvupósti foreldra/forsjárfólks eins fljótt og því verður við komið. Foreldrar / 
forsjárfólk geta ekki gengið að því vísu að tölvupóstur, sem þeir senda kennara, verði lesinn 
samdægurs eða fyrir upphaf næsta skóladags.  

Foreldrar eru beðnir um að hringja ekki í kennara utan dagvinnutíma, nema brýna nauðsyn beri 
til.   

Óski foreldrar / forsjárfólk eftir að sitja í einstökum kennslustundum þarf að bera það undir 
kennara hverju sinni og óska eftir leyfi til þess. Í 5. gr. reglugerðar nr. 1040/2021 segir að foreldrar 
skuli fá tækifæri til að taka þátt í námi barna sinna, sem og í skólastarfinu almennt, í samráði við 
umsjónarkennara og skólastjórnendur.  Sambærileg atriði koma fram í 18. gr. grunnskólalaga en 
í þessu felst ekki réttur til að mæta í kennslustund án leyfis. Kennara er því heimilt að hafna 
beiðni foreldris / forsjárfólks um að vera í kennslustund.  

 

Mentor- mentor.is er upplýsingasíða skólans fyrir foreldra /forsjárfólk. Kennarar senda 
upplýsingar um starfið í föstudagspóstum til foreldra. Heimasíða skólans er fyrst og fremst 
upplýsinga- og fréttasíða skólans fyrir foreldra/forsjárfólk.  

Foreldrar/forsjárfólk eiga að geta sinnt flestum erindum sínum við skólann í gegnum Mentor. 
Foreldrar/forsjárfólk geta, í samráði við kennara, heimsótt skólann og fengið að taka þátt í 
skólastarfinu. Foreldrum/forsjárfólki er boðið á ýmsar skemmtanir eða viðburði. Sérstök fræðsla 
um skólamál er fyrir foreldra/forsjárfólk yngstu barnanna, í ágúst áður en skólaganga hefst. 
Skólaráð fundar reglulega með skólastjórnendum. Starf foreldrafélags og bekkjarfulltrúa er 
skipulagt af foreldrafélagi.  

http://mentor.is/


Ágreiningsmál 

Ef foreldrum/forsjárfólki þykir eitthvað athugavert í starfi skólans skulu þeir ræða við kennara 
sem málið varðar eða deildarstjóra viðkomandi stigs/stoðþjónustu eða skólastjórnendur. Ef um 
er að ræða ágreining við skólann skal ræða við sviðsstjóra menntunar og lýðheilsu, Sigurbjörgu 
Hvönn Kristjánsdóttur. Foreldrar geta einnig aflað upplýsinga um ýmislegt er varðar uppeldi og 
menntun hjá landssamtökunum Heimili og skóli. Samtökin gefa m.a. út tímarit og ýmiskonar 
efni um foreldrasamstarf. Veffang: http://www.heimiliogskoli.is/  

 

   Samþykkt af stjórnendateymi í upphafi skólaárs 2026 og tekur þá gildi 

